Жастарға белсенді болуды жалғастыруларына көмектесетін себептер
Аса Мейірімді, ерекше Рахымды Аллаһтың атымен
Әлемдердің Раббысы – Аллаһқа мақтау-мадақтар болсын, Пайғамбарымыз Мухаммадқа, оның отбасы мүшелеріне және барлық сахабаларына Аллаһтың игілігі мен сәлемі болсын!
Ал содан кейін:
Шейх Мухаммад ибн Салих әл-’Усайминге қойылған сұрақ: «Діндар жастардың арасында (жігер) әлсіздігі мен шаршап-шалдығу байқалады. Біз сіздің жастар беттерін дінге бұрғаннан кейін олардың күш-қуаттарында қалуларына ықпал жасайтын себептерді түсіндіргеніңізді қалар едік».
Жауап: «Қазір жастарды жайлаған діндарлық, күдіксіз, қуантады – Аллаһқа шүкір – және бұл жерде ешқандай да әлсіздік жоқ, керісінше – Аллаһқа шүкір – бұл нәрседе ілгері жылжу бар. Бірақ шайтан діндегі адамға келіп, жақсы амалдар істеуден тосуы мүмкін немесе Аллаһ Тағала сенің мұндайыңды да кешіреді деп азғырып жамандық істеуге итермелеуі мүмкін. Адамның міндеті – Аса Құдіретті, Ұлы Аллаһтың алдында ниетімен ықыласты болу. Себебі Аса Жоғары Аллаһты аңсайтын адам түндер бойы еңбектенетін болады. Әрі жастарды белсенді ететін себептер де бар:
Бірінші себеп:
Бұл Аллаһ Тағаланың Дидары мен Ақырет өмірін аңсау. Өзінен әркез әлсіздікті сезінген сайын, ол белсенді болуды жалғастыру үшін, өзінің жігерін (осыны аңсаумен) жаңартып отырады.
Екінші себеп:
Оны Аллаһқа бойсұнуға ынталандыратын діндегі бауырларымен дос болуға ұмтылу, себебі салиқалы жолдас – Пайғамбар (оған Аллаһтың игілігі мен сәлемі болсын) сипаттағандай:
 (كحامل المسك: إما أن يحذيك، وإما أن تبتاع منه، وإما أن تجد منه رائحة طيبة)
«Хош иіс (миск) сатушы адам сияқты: не ол саған (өзінің тауарынан бір нәрсе) сыйлай (алады), не сен одан бір нәрсе сатып ала (аласың) немесе одан (аңқыған) жұпар иісін сезіне (аласың). 
Үшінші себеп:
Құлшылық міндеттерін орындағанда, бұған қажеттісінен артық беріліп кетпеу керек. Себебі ол бұған қажеттісінен көп берілетін болса, және міндетті болып табылмайтын нәрсемен өзіне ауыр жүк артатын болса, онда шаршап-шалдығады. Бірақ егер ол барлығын рет-ретімен орындайтын болса, және шариғат талаптарына сай алға жылжып отыратын болса, онда ол қалған себептерді орындауға шаршамайтын болады.
Төртінші себеп:
Өзін қоршаған қоғамда орын алып жатқан ұнамсыз нәрселерді көріп, бұл оны Аллаһқа мойынсұнудан тосатындай етіп қатты кейімеу, өйткені, ақиқатында, Аса Құдіретті және Ұлы Аллаһ Тағала Өзінің Елшісіне (оған Аллаһтың игілігі мен сәлемі болсын) былай деді:
 ﴾فَلَعَلَّكَ بَاخِعٌ نَفْسَكَ عَلَى آثَارِهِمْ إِنْ لَمْ يُؤْمِنُوا﴿
 «Енді олар бұл Құранға сенбесе, арттарынан кейіп, өзіңді жоя жаздайсың» («әл-Кәһф» сүресі, 6-аят).
Ол тағы былай деді:
﴾فَاصْدَعْ بِمَا تُؤْمَرُ وَأَعْرِضْ عَنِ الْمُشْرِكِينَ﴿
 «Саған берілген бұйрықты ашық ұқтыр да, серік қосушы мүшриктерден бет бұр» («әл-Хижр», 94-аят).
Егер адам өзі мен өзінің Раббысының арасындағы нәрседе өзін түзесе, онда ешқашан басқалардың істеген істері үшін опат болмайды. Ол оларды Аллаһқа шақырады, олар үшін Аллаһтан тура жол сұрайды және олар жауап беретін нәрсе үшін ол жауап бермейтінін және олар да оның жауап беруі тиіс нәрсе үшін де жауап бермейтінін біледі.
Бесінші себеп:
Аллаһтан өзі үшін төзімділік тілеу. Және ол Аллаһтан өзі үшін төзімділік пен көмекті барлық кезде тілеуі керек.
Міне, менің есіме түскен бес себеп осы. Ол (жас мұсылман) діни міндетерден қазір өзі ұстанатын нәрселерінде мығым болып, күшеюі үшін басқа да себептер болуы мүмкін». Қз.: «Лиқа’ул-бабул-мафтух» (8/12).
Әрі соңында, әлемдердің Раббысы – Аллаһқа мақтау-мадақтар болсын!
«Сәләф – Форум»
